
EEJQAN’ MIR-RABJA

Marecello Ghirlando ofm

[r-rabja fostna

Xi kultant fil-hajja nghaddu minn esperjenzi zghar, forsi anke banali, imma li jservu ta’ xprun
biex naghmlu riflessjoni fuq l-affarijiet aktar serji tal-hajja ta’ kuljum ..

26 % L-ArT IMQADDSA % LULJU - SETTEMBRU 2019




Fqalbi ghidt: kemm hawn
rabja fostna! Qisu din
l-emozzjoni qed tgholli
rasha kullimkien: fil-

familji taghna, fl-ghaqdiet
Is-sentiment tar-rabja li
sfortunatment xi kultant

ma jibgax rabja komuni
imma jsir gilla u korla.
Ezempji ghandna kemm
irridu. Bizzejjed inharsu

lejn il-hajja taghna, kemm

xi kultant tagbzilna ¢-¢inga,
kif nghidu bil-Malti, ghal
¢irkustanzi forsi anke zghar
jew banali fil-familja, fil-
post tax-xoghol, fil-post

fejn nistriehu. Imma intom
bhali taghmlu differenza:

li f’hajjitna hemm rabja u
hemm rabja. Hemm rabja

li bil-Malti nsejhulha ‘nar
tat-tiben’ u minn dan ikollna
hafna, imma nafu li jghaddi.
Qisu xi kultant in-natura
tal-bniedem thoss il-bzonn li
terhi 1-fwar, bhal tal-pressure
cooker. Perd mbaghad hemm
rabja li hija aktar serja. Hija
rabja, mhux ta’ mument jew
nar tat-tiben jew mument ta’
fixla li jghaddi, hija rabja li
spiss tnizzel 1-gheruq fil-qalb
taghna.

U anke hawnhekk, jekk
inharsu ftit lejn il-hajja
taghna ta’ kuljum nindunaw
kemm ghandna ezempji.
Forsi ahna stess ingorru
rabja fina gejja minn meta
konna ckejknin. Forsi
hassejna li I-genituri taghna
ma kinux gusti maghna, u
din mhix xi haga tal-passat.
Stagsu l-ghalliema, stagsu
1ill-LSEs u I-counsellors
tal-iskejjel kemm imissu

rabja. Rabja profonda

u mhux nar tat-tiben.
Perezempiju fil-qlub tat-tfal
u taz-zghazagh taghna li
sfortunatament spiss saru
l-vittmi ta’ decizjonijiet
zbaljati li ahna 1-kbar hadna.
Ttal u zghazagh irrabjati
minhabba I-firdiet fil-familji,
tfal u zghazagh irrabjati ghax
huma konxji li saru blalen ta’
konvenjenza bejn il-genituri
miggielda taghhom. Kemm
rabja li tnizzel 1-gheruq
fil-fond tal-qalb taghna.
Meta fil-familja jkun hemm
il-mard, meta koppja tixtieq
it-tfal u ma jistax ikollha,
meta titlef it-tarbija, meta
jitwieldu wliedna b’xi
dizabilita.

Xi kultant jekk ma jkollniex
il-hila li nissieltu ma’ dawn
ir-realtajiet, xi kultant anke
minghajr ma nindunaw,
minghajr ma nkunu konxji,
inbejtu rabja f'qalbna.

Rabja ghac-c¢irkustanzi
tal-hajja, rabja ghax jien

ma hadtx promozzjoni

u siehbi forsi bgerq u
korruzzjoni hadha u issa qed
jikkmandani u jghaffigni.
Rabji li spiss ibejtu fuq
il-feriti u l-ugigh interjuri

li jkollna fil-fond tal-qalb
taghna. Sfortunatament,
meta ahna ghal Zzmien twil
inbejtu din it-tip ta’ rabja
nindunaw li, konxjament
jew inkonxjament, ikollna
rabja kbira ghal Alla nnifsu.
Inhossu li Alla ma kienx gust
fil-hajja taghna. Inhossu li
t'¢ertu cirkustanzi u f'¢ertu
wegghat tal-passat jew
tal-prezent, ta’ meta kont
ckejken jew ta’ meta kont

kbir, Alla ma kienx prezenti
fil-hajja tieghi. Minghajr
ma nindunaw, ghax spiss
mahniex kapaci nharsu lejn
ir-realta taghna kif suppost,
ghax nibzghu minna
nnifisna, ikollna dik ir-rabja
ghal Alla: rabja ghal Alla

u l-progett tieghu fil-hajja
taghna.

San Pietru u Sawl:
umani bhalna

Jien ma nixtieqx innizzel

lil San Pietru u San Pawl
minn fuq il-pedestall ta’
qalbkom. Imma ppermettuli
nipprezenta lil dawn iz-zewg
qaddisin kbar fl-umanita
taghhom. Ippermettuli
nipprezenta malajr malajr
il-personalita ta’ Pietru u
Pawlu, l-istorja ta’ Pietru

u Pawlu, anke fil-kuntest
tal-esperjenza tant umana
tar-rabja. Ahna spiss lill-
qaddisin nezaltawhom,
naghmlulhom festi kbar,
anzi aktar ma jkun kbir il-
pedestall u aktar ma jkunu

’l boghod minna gisu bhal
donnu aktar niehdu pjacir.
Imma jien nixtieq ingib lil
Pietru u lil Pawlu fl-umanita
dghajfa taghhom, qabel ma
huma ghamlu esperjenza tal-
fejqan li setghet taghtihom,
anke f'dan il-kamp tar-rabja,
l-istess imhabba ta’ Sidna
Gesu Kristu.

Ir-rabja ta’ Pietru

Gibu quddiem ghajnejkom
lil Pietru. Gibu quddiem
ghajnejkom tant siltiet
fil-Vangelu fejn Pietru,
fil-verita jekk ahna naqraw

il-Vangelu sewwa u
bsincerita, jizvoga r-rabja
tieghu. Dalghodu thabbrilna
dak il-Vangelu tant sabih:
‘Min jghidu n-nies li hu Bin
il-Bniedem?’ (Mt 16,13)

IS L"

u Pietru, mnebbah mill-
ispirtu ta’ Alla jwiegeb: ‘Inti
1-Messija ta’ Alla’ (Lq 9,20);
u dik il-kelma solenni ta’
Gesu: ‘Inti Pietru, u fuq din
il-blata jiena nibni 1-Knisja

28 % L-ArT IMQADDSA % LULJU - SETTEMBRU 2019

tieghi, u s-setghat tal-infern
ma jeghlbuhiex’ (Mt 16,

18) Imma intom tafu x’jigri
wara. Meta Gesu jipprezenta
l-progett ta’ Alla ghalih

u anke ghall-Appostli, u
jghid li iva hu kellu jkun
il-Messija, imma kellu jkun
Messija tat-tbatija, dik kienet
dags li kieku vlegga li qasmet
il-qalb tal-Appostlu Pietru.
L-Evangelisti jghidu: ‘Pietru
gibdu lejh u beda jlumu u
jghidlu: ‘Allahares, Mule;j!
Ma jkun qatt li dan jghaddi
minn ghalik!” (Mt 16,22)

Li kieku niggustaw din il-
kelma fil-verita, ‘beda jlumu,
kwazi kwazi nistghu nghidu
li beda jsabbat saqajh, anzi
jien nazzarda nghid — u ma
nahsibx li gieghed nizbalja -
li Pietru f'dak il-hin qabzitlu
¢-¢inga. Hu li kien ghadu

kif ircieva dik il-kelma tant
sabiha: ‘fuq din il-blata

jiena nibni l-knisja tieghi, u
mbaghad Gesu jigi jitkellem
mill-progett tat-tbatija, mill-




pjan ta’ tislib u mewt. Pietru
jitlifha!

Pietru fdak il-mument
jirrifjuta 1-kelma ta’ Gesu.
Jekk tindunaw hemm rifjut
shih ta’ Gesu kif xtaqu Alla
1-Missier. Anzi jien nghid

li kien hemm rifjut ta’ Gesu
veru, ta’ Gesu li kellu jsalva
lill-bnedmin, fil-misteru tat-
tbatija bis-salib imqaddes.
‘Ma jkun qatt Mulej li dan
jghaddi minghalik’ U xi
kultant meta nimmagina
din is-silta tal-Vangelu fejn
Pietru fil-veru sens tal-kelma
jitlitha, nista’ nimmagina
x’seta’ hass go fih meta

Gesu jzid: Jekk xi hadd irid
jigi warajja, ghandu jichad
lilu nnifsu, jerfa’ salibu ta’
kuljum u jimxi warajja’ (Lq
9, 23) Ma timmaginawhx
intom bhali lil Pietru, dik is-
susa, dak id-dudu tar-rabja
jdur go fih, jippressah go fih?

U mhux l-ewwel darba
fil-mixja lejn Gerusalemm
dik ir-rabja kellha tohrog.
Perezempiju f'dak il-mument
fejn ulied Zebedew talbu lil
Gesu li joqoghdu wiehed
fuq il-lemin u l-iehor fuq
ix-xellug u 1-Vangelu jghid:
‘L-ghaxra l-ohra ..., (Mt

20, 24) u jien nimmagina

li I-perc¢imes ta’ dik ir-
rabja kien Pietru, il-barri
bil-qrun. Dak il-mument
Pietru u shabu sahnu hafna
ghalihom. Bilfors sahan
ghalihom. Kien qed ibejjet
dak ir-rifjut. Rifjut li sarlu
ferita: ferita li bdiet taghti
nar lir-rabja fil-qalb tieghu,
li mbaghad, bhalma tafu
dagsi, kellha tizvoga fil-
mumenti l-aktar qaddisa
tal-passjoni ta’ Gestt. Gibu
quddiem ghajnejkom, anke
wagqt l-ahhar cena, lil Pietru
kwazi nervuz. Gesu li qed

ihabbar il-mewt. Gesu ged
ihabbar tradiment. Min hu?
Dawk in-nervi ta’ wiehed li

qisu bhal donnu kien qed
jaccetta u mhux jaccetta dik
il-grajja ta’ Gesl. Rabja li
mbaghad tizvoga fil-gnien
tal-Getsemani meta jagbad
ix-xabla u jaqta’ -widna

ta’ Malku, il-qaddej tal-
Qassis il-Kbir. Pietru li ried
jissieheb ma’ Gesti, imma

li r-rabja zammitu boghod
milli jaccetta dik 1-ghotja ta’
mhabba fis-sofferenza tal-
Imghallem tieghu.

Hekk hu. Hija rabja li
tisplodi anke bmod vjolenti:
billi johrog is-sejf u jwegga’
Vjolenza fizika, kwazi
omicida, li mbaghad issib
l-inkurunament taghha
fit-tradiment tripliku fil-
bitha tal-Qassis il-Kbir.
Gibu quddiem ghajnejkom
dan l-appostlu, kwazi

kwazi anzjuz, nervuz, li

ghal xhur shah kien qed
ibejjet din ir-rabja f'qalbu,

li x’hin jigi I-mument tal-
prova u jghidulu ghal tliet
darbiet: ‘Inti ukoll wiehed
minnhom, (Lq 22, 58) ‘Int
nvintix ukoll wiehed mid-
dixxipli ta’ dan ir-ragel’ (Gw
18,17) intom tafu dagsi
1-Vangeli kif jipprezentaw
ir-reazzjoni mhux semplici,
imma r-reazzjoni vjolenti ta’
Pietru: Jien ma nafux ... (Mk
14, 71) Jien nimmaginah
isabbat saqajh: Jien ma
nafux, ghal tliet darbiet.
Ghal tliet darbiet jizvoga dik
ir-rabja li kienet sinjal li hu
ma fehemx il-progett ta’ Alla
f’Gesu u li f'dak il-mument
kien ged jirrifjuta kull grajja
tal-passjoni mdemmija ta’

Sidna Gesu Kristu li kellha
tifdina.

U ara tahsbu li San Pawl
kien xi haga inqas. San

Pawl kien diga fokuz, nar
tat-tiben, fil-karattru tieghu
ghax anke wara li ltaqa’

ma’ Kristu, ahna nafu li

ma tantx kien helu f¢ertu
¢irkustanzi. Wara li Barnaba,
perezempju, kien salvah u
laggmu fil-Knisja tal-bidu

u fil-hajja tal-Knisja ta’
Gerusalemm, x’hin jintemm
l-ewwel vjagg missjunarju
fil-glieda li kellu ma’
Barnaba, San Luqa jghid

fl- Atti tal-Appostli: ‘Kellhom
xi jghidu sewwa, (Atti 15,
39) jigifieri kwazi b'vjolenza.
Li Pawlu kien qalil u fokuz

- pero nar tat-tiben f'dan
il-kaz — nafuh anke minn
dak li jikteb hu fl-Ittri tieghu.
Gibu quddiem ghajnejkom
perezempiju 1-Ittra lill-
Galatin, li tant kien

irrabjat ghalihom, li lanqas
irringrazzja’l Alla ghall-
Galatin, imma mal-ewwel
jiftah qalbu, jibda jispara, kif
nghidu ahna bl-Ingliz: left,
right and centre. U xi nghidu
ghall-kliem mhux helu li
ghandu ghall-ghedewwa
tieghu: ‘klieb’ (Fil 3,2), ‘ahwa
foloz’ (Gal 2, 4) isejhilhom,
‘whud li riedu jizzattu’ (Gal
2, 4) fil-liberta li ghandna fi

Kristu Gesu.

Imma apparti minn dawn
il-mumenti ta’ karattru li
kien fokuz, li forsi kienet
kif nghidu ahna bl-Ingliz: a




blessing in disguise ghaliex
xprunatu biex jaffronta
t-tbatija, imma jekk iggibu
quddiem ghajnejkom lil
Pawlu gabel ma jiltaqa’
ma’ Kristu, hemmhekk
tistghu anke timmaginaw
- u mhux immaginazzjoni
vojta, minghajr gheruq - li
Pawlu kien qed ibejjet ir-
rabja f'qalbu. Jien dejjem
ingib quddiem ghajnejja
dak li jghid San Luga
fil-martirju ta’ Stiefnu.
Meta Stiefnu jigi mhaggar,
sempliciment jghid li kien
hemm ‘Zaghzugh jismu
Sawl’ (Atti 7, 58) li qaghad
ma hwejjighom. M'ghandna
l-ebda sinjal ta’ vjolenza,
imma jien nimmagina lil
dan Sawlu li kien ilu tlieta,
erba’ snin jifforma ruhu
ma’ wiehed mill-akbar
rabbini taz-zmien: Rabbi

Gamaljel it-Tieni, li kien
rabbi moderat u bil-ghaqal.
Huwa dak ir-rabbi Gamaljel
li quddiem 1-Appostli,
mehudin arrestati quddiem
is-Sanhedrin qal: ‘Ghax dan
il-hsieb jew hidma taghhom,
jekk hi gejja mill-bnedmin,
ghad tisfa fix-xejn; izda
jekk hi gejja minn Alla, ma
jsehhilkomx teqirduhom.
(Atti 5, 38-39)

Imma jidher li Sawlu f'dak
iz-zmien ma silet I-ebda
ghaqal mill-imghallem
tieghu Gamaljel u s-skiet
tieghu waqt it-thaggir ta’
Stiefnu jgibli quddiem
ghajnejja zaghzugh li kien
iva mimli Zelu ghal Alla u
ghal-Ligi ta’ Mose, imma
zaghzugh li kwazi kwazi diga
kienet gieghda tbejjet fih
ir-rabja ghall-ewwel Insara

bhalma kien id-djaknu

Stiefnu: dak ir-ragel mimli
fidi u bl-Ispirtu s-Santu li
skont il-mentalita maghluqa,
qisu bil-kappestru taz-
zwiemel, Pawlu deherlu li
dawn l-Insara kienu qed
jikkorrompu I-Ligi tal-
Missirijiet. Kienu qed jiksru
t-tradizzjonijiet li kienu saru
allat flok Alla I-veru: li dawn
l-insara kienu qed jiksru
t-tradizzjonijiet gheziez

ta’ missirijietu. Skiet waqt
il-martirju ta’ Stiefnu. Imma
jekk taqraw aktar ‘il gewwa
minn dak li jghid Luqa
fl-Atti, diga tibdew thossu
dak is-serp tar-rabja, li kien
ged idur fil-kantina tal-qalb
ta’ San Pawl, tant isir rabja
vjolenti li tigi espressa meta
Pawlu, bniedem ippreparat
sal-ponta ta’ mniehru fil-
Ligi ta’ Mose jigi mgabbad
mill-Qassisin il-Kbar biex

jikkontrolla din is-setta
tal-Gudaizmu: l-ewwel

Insara - ghaliex fil-verita
kienu jitqiesu bhala setta
tal-Gudaizmu - u jeqred dan
it-twemmin korrott darba
ghal dejjem.

Ezattament xghamel Pawlu
kontra l-ewwel Insara ma
nafux. Nafu biss li kellu
ittri mill-Qassisin il-Kbar
biex jigbor fil-habs 1-ewwel
Insara: tae Damasku
perezempju. Meta fl-ahhar
ta’ hajtu Pawlu jikteb
rigward l-ewwel esperjenza
tieghu jghid: Jien li kont
daghaj, persekutur’ (1

Tim 1, 13) tal-Insara. Gibt
ruhi bmod vjolenti. Araw
il-qalb ta’ bniedem li tant
kien marbut mal-forma
sklerotizzata, imwebbsa tar-
religjon tieghu li ma setax

jaccetta s-sorpriza ta’ Alla
ta’ Abraham, ta’ [zakk u ta’
Gakobb li f’Gesu kien wera
l-imhabba tremenda tieghu
ghall-bnedmin. Bniedem li
webbes galbu quddiem il-
progett ta’ Alla li kien deher
fil-mewt u l-qawmien ta’
Gesll.

Il-fejgan mir-rabja

Mela Pietru u Pawlu boghod
mill-imhabba ta’ Gesu, li
bhalna I-bnedmin bejtu
r-rabja f qalbhom u rabja
serja: dik ir-rabja li tirribella
ghall-imhabba ta’ Alla, dik
ir-rabja li rribellat kontra
s-sorprizi ta’ Allali dehru fi
Kristu Gesu.

II-fejgan minn dik ir-rabja
ezistenzjali fil-fond tal-qalb
ta’ Pietru u Pawlu jsehh
meta huma jiltaqghu mal-

imhabba ta’ Alla li tidher fi
Kristu Gesu. Meta qghadt
nimmedita fuq is-siltiet
tal-Iskrittura tad-diversi
lagghat fejn Pietru u Pawlu
setghu Itaqghu b'mod veru,
bmod profond mal-imhabba
ta’ Gesu gewni quddiem
ghajnejja dawk is-siltiet

fejn l-awturi sagri jitkellmu
mill-harsa ta’ Gesu. Ergghu
gibu quddiem ghajnejkom,
perezempiju, il-harsa ta’
Gesti lejn Pietru malli
sabbat saqajh u ghat-tielet
darba ¢ahdu u s-serduk kien
idden ghal tliet darbiet. San
Luqa jghid kelma sabiha
mmens: li f'dak il-mument
Pietru hares ‘il fuq u Gesu
hares lejh. Tistghu qatt
timmaginaw x’setghet hasset
il-qalb ta’ Pietru fdik il-
harsa solenni, f'dik il-harsa
ta’ mhabba f'dak il-mument



drammatiku tal-passjoni?
Intom tafu x’jikteb San Luqa
meta jigi biex jiddeskrivi
r-reazzjoni ta’ Pietru
quddiem dik il-harsa. San
Luqa jghid: ‘hareg ’il barra
jibki bqalbu maqsuma’

(Lq 22, 62) Mhux biki tal-
kukkudrill, imma San Luga
jghid: biki ta’ gsim il-qalb.
Dan ifisser li anke jekk
Pietru fir-rabja tieghu kien
¢ahad lil Gesu, hemm il-
Mulej kien prezenti, lest biex
ihares lejh, lest biex ifejjaglu
dik ir-rabja, lest li bil-harsa
tieghu jinfed il-qalb ta’
Pietru, li, nerga’ nghid ghax
hi kelma ssigillata fil-qlub
taghna, ‘hareg jibki bqalbu
magsuma. Hija l-esperjenza
tal-imhabba ta’ Gest li huwa
1-ewwel wiehed li jiehu
l-inizzjattiva biex ifejjagna
mir-rabji taghna.

Ma nistghux nieqfu hemm.
Jekk irridu nitkellmu
mill-fejqan tar-rabja ta’

San Pietru, irridu bilfors
immorru f’xatt il-bahar
tal-Galilija. Intom tafu
X’jigri meta Gesu jidher lill-
Appostli fxatt il-bahar tal-
Galilija. Pietru, li kien nofsu
gheri, jghid San Gwann,
libes taparsi malajr malajr

u nxtehet il-bahar ghax

ried ikun qrib il-Mulej. Ma
qallu xejn imma ried ikun
qrib tieghu. Imbaghad dak
id-djalogu sabih: Xmun bin
Gwanni, thobbni int aktar
minn dawn?’ (Gw 21, 15)
Kemm hi sabiha. Araw Gesu,
tabib taghna, li jinteressah
fir-rabja ta’ Pietru bhalma
jinteressah fir-rabji ta’
kuljum taghna, specjalment
dawk li huma piz fuq qalbna.
Ta’ mghallem li kien, ta’

psikologu per eccellenza,
naqra naqra bhal balzmu
bdawk it-tliet domandi
jkompli jfejjaq il-qalb ta’ San
Pietru: “Thobbni int aktar
minn dawn?’ ‘Mulej int taf
li nhobbok? (Gw 21, 15) U
meta rega’ stagsih: ‘Mulej
inti taf li jiena nhobbok. U
meta rega’ staqsih ghat-tielet
darba l-qalb kienet saret
ratba issa, ma kinitx ghadha
iebsa, hass qalbu tinqasam u
qallu: ‘Mulej, inti taf kollox,
inti taf li nhobbok’ (Gw 21,
17)

Araw xi gmiel ta’ fejqan
tar-rabja, tant li Pietru
t'dak il-mument gisu bhal
donnu jaccetta r-realta ta’
Gesu li miet u gam minn
bejn I-imwiet. Pietru bil-
qawwa tal-kelma, tal-fejqan
ta’ Gest jinhall minn dik

ir-rabja u jilga’ I-missjoni

li 1-Mulej issa jaghtih: ‘Ejja
warajja’ (Gw 21, 19) ‘Ejja
warajja, u jfakkar lil Pietru
li I-mixja warajh ma kellhiex
tkun mixja ta’ unur jew xi
karririzmu fil-Knisja tal-
bidu imma kellha tkun
hidma ta’ raghaj: ‘Irgha
n-nghag tieghi. Irgha I-hrief
tieghi’ (Gw 21, 15-17) U
terga’ tghid u tirghahom,
bhalma ghamilt jien [Gesu]:
ir-raghaj it-tajjeb li kien ta
hajtu ghan-naghag tieghu.
Qisu bhal donnu fdak il-
mument mhux biss ifejjaq
ir-rabja ta’ Pietru imma
jghanih bdin il-konvinzjoni
li anke hu kellu jerfa’ s-salib,
jerfa’ r-realta tat-tbatija fil-
hajja biex jirgha n-nghag ta’
Gestt: ‘meta tixjieh, int tiftah
idejk u haddiehor ihazzmek
u jiehdok fejn ma tkunx trid’
(Gw 21, 18) u San Gwann

jikkummenta: ‘Dan qalu
biex ifisser bliema mewta
kien sejjer jaghti glorja lil
Alla’ (Gw 21, 19) Il-progett
tat-tbatija {’Gest bhala sinjal
tal-imhabba ta’ Alla li Pietru
tant kien irribella ghaliha,
issa, wara l-fejgan mir-
rabja, jsir il-progett tieghu.
Hu bhall-Imghallem kellu
jirgha n-nghag sahansitra
bil-qawwa tat-tbatija u
sahansitra bil-qawwa tal-
ghotja ta’ hajtu ghall-Mulej
Gesu u ghall-Knisja.

Mhux l-istess haga jigri fil-
qalb ta’ Pawlu? Pawlu kien
irrabjat, lest ghall-Insara
ta’ Damasku. Imma ahna
nafu kif tidhol il-grazzja
ta’ Alla, kwazi kwazi bmod
vjolenti. Gesu, bil-grazzja
tieghu, ihares lejn Pawlu.
Gibu quddiem ghajnejkom
dak il-ftit kliem li bih San

Luqa jiddeskrivi dik li ahna
nsejhulha ‘I-konverzjoni ta’
San Pawl; u li jien nipprefri
nsejhilha ‘l-laggha ta’ Pawlu
mal-imhabba ta’ Kristu’
Gibu quddiem ghajnejkom
l-essenzjal tal-kliem ta’ San
Luqa, li spiss ma kienx jahli
hafna inka biex ikellimna
fuq il-Knisja tal-bidu, meta
jghid: ‘Sawl, Sawl, ghaliex
qieghed tippersegwitani?’
‘Min int, Mulej?’ Jien Gesu li
int qieghed tippersegwitah’
(Atti 9, 4-5) Pawlu qatt ma
jitkellem direttament minn
din l-esperjenza imma
indirettament iva. Ghal
Pawlu dak il-mument kien
il-mument li fih iltaga’ mal-
Iben ta’ Alla, mal-misteru
tal-imhabba ta’ Alla li dehret
fit-tbatija, fil-mewt u fil-
gqawmien ta’ Gesu. ‘Jien
Gest, dak li int gieghed
tippersegwita.



Meta Pawlu jikteb lill-
Galatin, biex jiggustifika
l-missjoni tieghu jesprimi
xi ftit dak li kien gara fit-
triq ta’ Damasku, jghid:
‘Dak li ghazilni sa minn
guf ommi, u li sejjahli
permezz tal-grazzja tieghu,
ghogbu jirrivelali lil Ibnu
biex inhabbru fost il-

gnus. (Gal 1, 15) Fdak
il-mument ta’ intimita
Gesu jhares lejn Pawlu,
Gest imsallab u rxuxtat,
dak li Pawlu kien gieghed
jippersegwita jgieghel
lill-qalb ta’ Pawlu taghmel
esperjenza tremenda tal-
imhabba tieghu. Fit-Tieni
Ittra lill-Korintin Pawlu
jiddeskrivi dik l-esperjenza
bhala ‘holqien gdid’ (2 Kor
5, 17). Min hu f1 Kristu
huwa holgien gdid: jiena
nghid tsunami ta’ mhabba,
li tfejjaq il-qalb iebsa ta’
Pawlu, il-qalb kwazi kwazi
fundamentalista ta’ Pawlu
fir-religjon tieghu u ddewqu
l-imhabba ta’ Kristu. Hija
laggha li tfejqu mir-rigidita
tal-qalb tieghu. Hija laggha
li tfejqu mir-rabja tieghu u
taghmel minnu Appostlu
tal-Gnus. Intom tafu li
Pawlu wara dik il-laggha
baga’ japprofondixxi
l-gharfien ta’ Kristu permezz
tal-Kelma u fehem li dik
l-imhabba ta’ Gesu kienet
ghamlet minnu mhux biss
Appostlu tal-Gnus imma
Pawlu fehem li I-missjoni
tieghu, bhal dik ta’ Pietru,
kellha tkun imlaggma f'dik
ta’ Gest li jbati u jmut, fl-
ghotja shiha ta’ Gest. Pawlu,
li qabel irribella ghall-idea

ta’ Messija sofferenti, issa
jithem li l-imhabba ta’ Alla,
mhux biss permezz ta’ Ges,
imma l-imhabba ta’ Alla li
hu kellu jippriedka, kellha
tigi mxandra bis-sagrificcji
tieghu, bid-diffikultajiet
tieghu, bil-persekuzzjonijiet
li ghamlulu, bil-habsijiet u
n-nawfragji li esperjenza.
Hekk hu: qalb imfejqa mir-
rabja li, bhal ta’ Pietru, issir
tixbah il-qalb ta’ Gesti. Qalb
li biex thobb tinghata, lesta
li tissagrifika ruhha ghax-
xandir tal-Evangelju.

Araw xi gmiel allura. Pietru
u Pawlu li bhalna, iva,
jesperjenzaw ir-ribelljoni
fil-qalb taghhom ghal

Alla, i¢-¢ahda tal-imhabba
ta’ Alla li kellha tidher
f’Gest, imma Gest stess li
jfejjaghom, li jimliehom bl-
istess imhabba tieghu tant li
huma, imqangqlin mill-istess
spirtu ta’ Gest, jsiru l-akbar
missjunarji tal-Knisja tal-
bidu, 1-akbar hluq li xandru
bhegga f’kull mument il-
gmiel tal-imhabba ta’ Alla li
tidher fi Kristu Gest.

Fejqan mir-rabja taghna

Tergghux ittellghuhom

fuq il-pedestall lil Pietru

u lil Pawlu. Zommuhom
hdejkom. Zommuhom
maghkom. Harsu lejhom
meta tesperjenzaw ir-rabji
taghkom, spec¢jalment dawk
li jigu forsi mill-progett

ta’ Alla, il-progett li Alla
ghandu ghal kull wiehed u
wahda minna. Ittelquhomx
’il barra minn djarkom lil
San Pietru u San Pawl. Harsu

lejhom. Iva, forsi bhalhom
ahna bejjitna r-rabja, bejjitna
¢-cahda tal-progett ta’ Alla
ghalina, sija jekk huwa
progett tat-tbatija, sija jekk
hu progett ta’ mard, sija

jekk hu progett li jien nerfa’
s-salib ta’ haddiehor, sija
jekk hu progett ta’ sagrificcju
biex jien inhobb lil dawk li
huma inqas ixxurtjati minni
fil-familja u barra l-familja.
Ejjew ma nirribellawx ghall-
progett ta’ Alla.

Ejjew bhal Pietru u

Pawlu nifthu qalbna biex
nesperjenzaw l-imhabba ta’
Gesu ghalina. Jekk hawn

xi haga li Pietru u Pawlu
jixtiequ minna llum huwa
proprju dan: ahna li spiss
nesperjenzaw ir-rabja

ejjew nitolbu 1-grazzja
bl-intercessjoni qawwija
taghhom li naghmlu
esperjenza tal-imhabba tal-
Missier li jhobbna anke llum,
anke fil-fond tal-qalb taghna
issa, ahna min ahna, hi
x'inhi s-sitwazzjoni taghna,
ghamilna x’ghamilna,

ha nesperjenzaw kemm
ihobbna 1-Mulej, kemm
jixtieq ifejjagna, kemm
jixtieq jixprunana biex
nghixu hienja mlaqqmin
fl-imhabba tieghu. Jalla San
Pietru u San Pawl jibqghu
maghna u jlaggmuna dejjem
fl-imhabba ta’ Kristu li
kapaci jfejjagna, jehlisna u
jimla I-qalb taghna bl-hena.
Lilu kull gieh u glorja ghal
dejjem ta’ dejjem.

